
Abuddu

Tamezwarut n tmezwura ad buddey amahil-a i
-Wid ezizen fell-i i wid i iyi-d-irebban, i iyi-immlan iberdan n
ddunit, i iyi-isseyran almi wwdey yer uswir-a baba Majid d yemma
Tutu i zemlay aras ad yesseyzef Rebbi di leamur-nsen.
-1 yessetma d wayetma yel yiwan s yisem-is: Ziyad, Learbi, Sufiyan,
Zahra, Salwa... dtmazuzt nney Sabrina.
—[ “Ferhat” d twacult-is.
-1 Takfa d tmegzut-is Nihad.
-1 temdakelt-iw Sabrina i iyi-cerkan deg uxeddim-a akked twacult-
IS.

-1 temdukal-iw: Karima, Tawes, Hajer, Nacima, Hakima, Linda...
-1 yiselmaden n tutlayt n tmaziyt yel yiwan s yisem-is mabla ma ttuy
inelmaden.

-1 yimaziyen s umata anda byun ilin akked d wid izemlan tamaziyt
aladya wid igedcen fell-as.

Saelda

Abuddu

Deg tazwara ad buddey amahil-a:
-1 rruk n baba ezizen, ssawed-ay-as rrehma.

-1 wid i hemlay aras dadda d yemma ezizen, d nitni iyi-d-ibedden yer
yidis-iw seg wasmi i bdiy amecwar-iw n leqgraya almi wwdey yer
uswir-a, ssaramey-asen teyzi n leemer.
—lwatmaten-iw ezizen: Massi d tmezzut-is Nassima, i1 Hamza d
temdakelt-is.

—Iwergaz-iw Moukand i yellan yer tama-iw i d-yefkan afus n tallalt
deg uxeddim-a. mebla ma ttuy twacult-is kul yiwen s yisem-is.

—I yessetma: Hassina d wergaz-is d yell-is “Iman’’, Kahina d
wergaz-is, d tmazuzt n uxxam-nney “’Rima’’.

—I yessis n eemmi: Zahra, Tilelli, Tinhinan, Farima, Zahiya...

—I lasmum-iw d warraw-nsen.

—| temdakelt-iw Sacida i iyi-cerkan deg uxeddim-a, akked twacult-is.
—| temdukal-iw akken ma llant: Lamia, Sacida, Hakima, Nassima,
Linda, Suead, Djidji.

—I yinelmaden n tutlayt n tmaziyt, akked yiselmaden-nney i eetben

fell-ay.

Sabrina

Asnemmer

-Tanemirt tameqgqgrant i Mass C.N i ay-d- yizgan di Imendad n
tezrawt-nntey deg tazwara almi d tagara.

-Tanemmirt i wid akk i ay-d-yefkan afus n tallalt, ama d iselmaden
ama d inelmaden mebla ma nettu mass Mukend d mass Ferhat
Bueaklin i yellan di leewan-nntey.

- Akken ad d-iniy tanemmirt tameqqrant i mass N.Bellal i d-yefkan
afus n tallalt.

- Mabla ma nettu timsulya i ay-d-yefkan amud mabla uguren ad
asent-nini tanemmirt tameqqrant.

Saeida d Sabrina

Tazwert tamatut § &

Tazwert tamatut

Tasekla n tmaziyt d tin ibedden yef timawit i yellan d Isas i d-
tettmuddu tsuta i tayed, ahat mi ara d- yeyli wawal timawit yer tkatut nney ad
d-yeddu yid-s wawal tamettut imi d tin i d-yewwin deg wallay-is ccfawat n
yal tamsalt alukan ula s cwit, yef aya i d-yewwi Imarazen. M ameslay mi i d-
yenna deg wawal-is : « Tasekla-agi akken ma tella tettruzu deg yimi yer
tmezzuyt, d ayagi i tt-yeggan tezger idurar d yisaffen, ussan d yiseggasen

akken ad tawed si Igil yer wayed». (IMARAZEN, M .2007 : Sb 06).

Akken i d-yerna yef wawal-is mi d-yenna yettunefk yef yal amdan ad
d-yaru tamedyazt, ur ilag ara ad tt-yegg deg timawit, ayagi iban-d s lebraz deg
tefyirt i d-yenna : «...Ass am wass-a ur ilag ara ad nettkel yef ubrid-a, ilag ad
tt-naru ...» (ibid).

Ihi tamedyazt d tin yesean azal amezlay di tmurt n legbayel, deg-s ad
nef tamedyazt tagburt i d-yelhan deg ubrid n timawit di tmetti tamensayt,
akked d tmedyazt tartart ama d tin yettwarun ama d tin yettwacnan i d-

yennulfan deg tallit-a tamirant.

Timetti tagbaylit ney tamaziyt s umata d tin ineggren s watas ahric n
timawit am nettat am tmettiyin nniden, tefka azal d aclayan i usefru, s yes-s i
tferru timsal akken byun ilint mezziyit ney meqqerit, s usefru i sturrucen
amden abeeda lemeun, ihi tamedyazt d Isas i yef tebna tyerma n umaziy, d aya
I d-ay-yeggan ad nefren deg-s yiwen n usentel i yellan d agerrug i yef
yettnadi umdan ad t-id-yejmee, wa ad as-iger leqrar i wakken ad t-id-afent

tsuta ara d-idefran yer zdat.

Deg unadi-agi neered ad d-nessebyen ayen yefren di tmetti tamensayt,
wa ad d-nawi awal yef yiwen n usental n tmedyazt. Abasda tamedyazt
uxeddim, imi amdan yezga fell-as uxeddim ma ur yekkir yur-s s ucmar
iyellan ulac allal ameynut ara as-yekksen tackamt n uxeddim-a.

9

Tazwert tamatui {§ &

Timetti tagbaylit tamensayt s umata d tin imu-ittugget uxeddim s watas
(zrDJELLAOUI, M . 2007 ), amdan agbayli ama d argaz ama d tamettut ttmageren-
ten s 1gehd iyallen-nsen, yas ulamma yezga deg-sen eeyyu d Ihif deg mi ara d-
tefrari tafat alma yeyli-d yid ur uysent ara, ula d tamettut s ljiha-s tezga
tlegged azemmur, tjemmee lexrif, tzett izedwan akken i txeddem tibhirin,
tassenduy iyi, tettgabel lecyal n uxxam merra, s uzizdeg-is d ufrad-is , ney d
asewwi i twacul, ney d ttrebga n yigerdan... Ma d argaz ieennu lecyal n
tfellaht i d-yettawin lerzag d Iyellat i twacult. Aneggaru-a ixeddem lecyal n
tfellaht am tkerza, azree n neemat , tameggra, aserwet, uzzu n yisekla ... .Aya
yehwag tazmert d ssber s watas ara yesneqqgsen tacekkemt zzayen fell-asen,
dya ttemeawanen yemdanen gar-asen iwaken ur as-tthussun ara, rzan yer
uxeddim-a s wudem n twizi, ttawin-d acewwiq s lhen n tayect-nsen.
Acewwiqg-agi yekka-d si tmedyazt d wawal yesean lemeani i d-yettawi

umdan deg unnar-a n lweqt n uxeddim.
Tamukrist

Aya i d-ay-yeggan ad d-nini: D acu-t ihi unamek i yettunefkan i
tmedyazt si tama n yinegmayen d wacu-tent tewsatin i d-yefrurin deg-s ?
Akken dayen ad d-nini dacu-t ssenf-agi n tmedyazt i yettwassnen deg wannar-

a n uxeddim ?
Turdiwin

Ma d ayen yaenan turdiwin deg-sent ad d-naesred ad d-nefk tiririt yef

yistegsiyen mebla ma nestuget awal.

Tamedyazt n lweqt n uxeddim d tin yettfen amkan s tehri deg tmurt n
legbayel, abaeda deg taddert n tgerbust i yettwahsaben d yiwet gar-asent.
irezzu yur-s umdan ama d tamettut ama d argaz aladya tidma, s yes-s i
tettifsus tackemt, ahat tezmer ad tettu ula d yiman-is, s yes i tettaf lebyi n wul-
IS, trezzu yur-s deg tegnit n uxeddim, mi ara tettuget tackemt fell-as.
Tamedyazt ad n -nef deg-s tamedyazt n tyemmat d tin Ifuruh d umeezbar

10

Tazwert tamatut § 4

akked d tmedyazt taddeyanit d tegrawliwin rnu yur-sent tin n uxeddim,
taneggarut-a d tin yerzan asental-nntey.

Nerza yer wannar negmar-d amud n yisefra yer ugar n temsiwal.

11

Ixef n tesnarrayt § &

Timental n ufran n usentel

Asentel i nefren d win yerzan anadi deg unnar, d win i d-yufraren di
tallit-nni n zik, ikcem deg uhric n tsekla i d-yellan yef tmedyazt n Iweqt n

uxeddim deg temnadt n tgerbust.

Tazrawt-a d tin ara ikemlen i wayen id uran imezwura yef tmedyazt-a
di tudrin nniden, ama deg tallit tamirant ama di tallit tamensayt. D anct-a i d-
ay-yeggan ad d-nawi awal yef tmental i d-ay-idemran ad nefren asentel-a ger-

asent ad d-nef:

-Lixsas n wid yuran yef ssenf-agi n tsekla, d wid yerran lwelha-nsen yur-

s, ahat yella wayen ara d-nernu.

-Tawuri n timawit s leeyub-is la ihemjen deg-sent mebyir tawant, ayagi s
Imut d nnigsan n yimyaren d yimedyazen i yesean agerruj-a, mebla ma

yettwaru.

-lixsas 1 yef taccaktay tutlayt n tmaziyt ahat ad yili s wacu ara ngabel

uguren-a ma hwayes ula s ubruy.
Iswi n umahil

Deg unadi-agi di tmedyazt iswi-ntey agejdan d win yerzan asehbiber
yef wammud n yisefra n tlawin n taddert n tgerbust s tira iwakken ur ttruhun
ara di tatut, akken dayen i nebya ad t-id nessali yer tafat iwakken ad kecmen
deg uhric n tussna ad awden timnadin nniden , wa ad eelmen akk wid ur
neelim s leewayed n lejdud nney akken ad walin amek i teghad teqwa tmetti
tagbaylit, dayen ad nessiwed ad nkemmel yef wayen ur ssawden ara
imezwura i yuran yef ssanf-agi n tsekla,wa ad yettwahrez i wakken ad t-id

afent tsuta ara d-idefran yer zdat.

13

Ixef n tesnarrayt § &

Tarrayt n umabhil

Send ad nessisen tarrayt i nedfer deg umahil-a, yessefk ad d-nger
tamawt dakken tarrayt-a tebda yef snat n tsekkiwin: amahil n tezri d umahil n

wannar.

Amahil n tezri d win nebda yef sin yihricen, ixef amezwaru deg-s
nexdam assisen yef tmedyazt d tawsatin-is akked d lihala tettidir tmettut
tagbaylit acku asental-a d win icudden yur-s, syin akin deg yixef wis sin
nexdam-d tabadut n ucewwiq d usissen yef usental-a i yerzan tamedyazt n
uxeddim am uzetta d usendu ney tiwizi d talayt... Acku nebda axeddim-a yef
win i yettwassmersan deg uxxam akked d win yettwassmarsen berra i uxxam,
ma d amahil n wannar deg-s neered ad d-negmer tugget n yisefra yerzan
asental-a, aya s ufran n kra n temsulya s usteqsi n kra n tlawin i mazal deg
tkatut-nsent kra n cfawat d tugniwin s yes-sent ad d-nesseneat udem n taddert-
a, d kra n tjentadin (irettalen) i d-yeylin ger ifassen-ntey, ayagi s tuddma n

tezmilin akked d usekles i nessaxdm.

Awal yef temsiwal
Msl': B.T; 61 n yiseggasen, ur teyri ara maca tassen tira s taerabt.
Msl®: B.Z ; 57 n yiseggasen, ur teyri ara.
Msl® S.A ; 52 n yiseggasen, ur teyri ara maca tassemras azetta.
Msl*: M.K ; 55 n yiseggasen, ur teyri ara.
Msl’: T.L ; 82 n yiseggasen, ur teyri ara.
Msl®: I.N : 91 n yiseggasen, ur teyri ara.

Msl”: N.F ; 82 n yiseggasen, ur teyri ara.

! _Msl : Tamsiwalt.

14

Ixef n tesnarrayt § &

Deg unadi-a deg unnar yes atas n wuguren i d-nemmugar deg ubrid-a
acku ulac rrbah mebla laeteb, ulac axeddim mebla tidi. ihi neered ad nejmee
tugget n yisefra s-yur tegrumma n temsulya i yellan ger 52 d 91 n yiseggasen,
deg taddert n tgerbust yal yiwet d acu d awal i d-tafka, yes ulamma wergin
kecment yer uyerbaz ur uysent ara hafdant isefra, tid yer tyemmatin- nsent,

tid yer tjidatin-nsent ney s yur tilawin nniden i yellan yer Iqurub nsent.

Timsulya-a d tid ur isacben ara abrid i wakken ad nawed yur-sent,
ssawdent fkant-d tamezzuyt i wawal ntey, wa rrant-d yef yisteqsiyen-ntey
mebla akukru ney tugdi. Tilawin yecban tigi nessaram-asent teyzi n leemer

wa ad yebeed Rebbi lebla fell-asent.

Timsulya-a d tid i d-ilulen di taddert n tqerbust, zewgent dinn-a kan,
tezga yid-sent tameict tamessast s lhif d lixsas d Imehna, yes ulamma ulac
teswiht ur tent-tihuzen ara fkant abruy n wakud i wakken ad sxeddment allay-
nsent. Ayagi s lemeawna n uxallag ssawdent nnant-d awal iwaznen, ur

yessawed ara wayed deg umadal ad tid-yini.

Timsulya-a d tid yesean ssanea ger ifessan nsent, ta tettallem tadut, ta
tettgerdic-itt, akken llant tid yettrabbin Imal... Yes meqqerit di leemar mazal-

itent xeddment acku yuyel-asent d tannumi.
Asissen n wamud

Deg uhric n wamud negmer-d azal n 150 n yisefra yer wazal n sa (07) n
temsulya, i d-yewwin yef kra n yisental yemgaraden, s yin akkin nexdam-asen

tasledt tasentalant, aya s tukksa n usental agejdan i d-yufraren.

15

Ixef n tesnarrayt § &

Awal yef temnadt

Tagerbust d taddert seg tudder n legbayel, tettwassen s tugget n
laswayed d wensayen am nettat am tudrin nniden. Tagerbust tezga-d di

tyiwant n uybalu i yettabaeen Iwilaya n tubiret.

Ma nuea-tt yer tkerda nufa-tt d tameqgqgrant di tmurt n lezzayer deg wayen
yeenan tajumma (41km2), yezzi-as-d udrar n Gerger si tama n ugafa, d tyiwant
n At Mlikec seg usammer, Tazmalt d Ccerfa seg unzul, akked tyiwant n
Ccerfa d Yimceddalen seg tama n umalu. S wudem nniden ma nuea-tt yer
uyref d tin yezdin azal n 12000 n yimezday deg-sen ad d-neff 70% d

ilmezyen.

Tagerbust am nettat am tudrin n legbayel, mazal-itt tettaf deg wansayen
I d-ggan legdud-nney, tessemras-iten ar ass-a. yes yella wayen iruhen acu
yella wayen i d-yeggren ur iruh ara, deg-sen ad tt-naf mazal-itt txeddem
asmekti i tmecret, amagger n tefsut, imensi n yennayer... Akken dayen
imdanen-is mazal-iten ssamrasen azetta, asendu, tiwizi abaeda di Iweqt n
uzemmur, imi d taddert yettwassnen s iniyman d zzit uzemmur .acku
tagerbust tuget n yimdanen fkan tarwiht-nsen d tudert-nsen i tfellaht d

uxeddim n tmurt ama mezzi ama meqger.

Tizi n lexmis ney tagerbust ass-a, d tin yezzdin atas n yidrumen
amedya: At Muhend d At Mhend d yiwen udrum, At lhusin d At kurdac d At
waereb d yiwen udrum, iderman -a d wid yettaken afus deg fus aladya deg

tegnit n uxeddim.

Ixef amezwaru : Tamedyazt tagbaylit tamensayt

Deg vyixef-a amezwaru ad d-nawi ameslay yef tmedyazt tagbaylit
tamensayt s umata akked tewsatin-is, acku d tid yuyen amkan s tehri deg
unnar n usnulfu udyiz aqdim .( zr .DJELLAOUI , M . 2007), yef aya ihi ad d-nini d

acu-t unamek i d-as-yettunefken i tmedyazt-a si tama n yinegmayen?

|.tabadut n tmedyazt
Atas n yinegmayen i yessawden ad d-beyynen s wudem ubriz

Tamedyazt tagbaylit, yal yiwen d acu-t unamek i as-yefka, ger-asen ad d-nef
Ilan wid d-yennan d awal iweznen yesean anamek, tettfaka s tmeyrut i as-
yettaken cbaha s watas, yettawi-tt-id umdan s ssut hninen i d-yeslalayen
ihulfan yemgaraden ger umdan d wayed, s yes-s i d-yettbeyyin tuffirin n wul-
IS.

BOUNFOUR. A deg wawal-is yenna-d yef tmedyazt d awal i d- yekkan seg

umyag “MDZ” i yesean anamek n “ccnu” yer yimarrukiyen ... (BOUNFOUR, A.
1999: Sb 17).
Ma d NACIB. Y yeena-t yer wazer-is aya mi d-yenna d awal id-yekkan seg

umyag”’FRU” anamek-is: fru taluft ney fru tamsalt ney fru irden.(NACIB, y.
1999: Sb 13).

Yerna-d yur-s HAMRI. H mi d-yenna dakken amedyaz d win yessaxdamen
iles-is d wallay-is i yimdanen d usexdem n tmeyrut i d-ijebden tamezzuyt

iwakken ad yawed yizen srid yer win i d-as-isellan. (HAMRI, D. 2000: Sb 08).

Ma yer MAMMERI. M tamedyazt d tikci n Rebbi d Ihirfa n umdan, s yes-s i
yessefraw ur yezmir ara ad tt-yegg di rrif ney ad tt-yehmal ur tt-yessaxdam

ara. (MAMMERI, M. 2009: Sb 11).

Ma d tamuyli n BASSET. H d tin ixulfan wid d-nebdar yakan, tamedyazt yur-s

d tin yesean assay d tudert n umdan agbayli, imi d tin i d-yettasen seg tidet.

Ixef amezwaru : Tamedyazt tagbaylit tamensayt

I1. Tiwsatin n tmedyazt tagbaylit tamensayt

I1.1. Tamedyazt n tyemmat

Tamedyazt n tyemmat d tin icudden yer-s, imi d nettat i yettfen deg
wanect-nni yiwet n tegnit anda i tezmer ad d-tessufey ihulfan-is mebla
akukru. Ayagi yezmer ad d-yili deg yid, mi ara tessaram ayen yelhan i llufan-
is, akken i tezmer ad yili d ihulfan id-tettarra di tjinatin, ney s wayen i

ttamnen meddan am lawliya d ssalhin (DJaLLAouUI, M. Op.Cit, Sb 17).

Tamedyazt-a d tin i d-tettawi tyemmat deg tegnit n uzuzen n llufan,
ama d ahuzzu-ines ney d asberber ney d ashulli di dduh ney deg irebbi akken i
yezmer ad yili deg yibeddi. Ney deg tegnit n userges-ines, mi ara tebyu ad t-
testurrec, ayagi s ucteddu d usjelleb, ney s ustuhu d usneggez i waken ad

yennarni ugrud-is s leejlan, ad yegmu s tfekka yennekmalen d tnefsit iweneen:
(ZR.SALHI. M.A. 2001).

11.2. Tamedyazt n Ifuruh

Tamedyazt n Ifuruh d tin id-mmalen deg tegnit n Iferh, acku yezga deg
wulawen yettban-d yef wudmawen ama di tmayra ney di tthara i yer yetthar

umdan i waken ad d-yessebgen Ifarh-is i wid i hemmel.

Tamedyazt-a tettili-d deg tegnit n wurar, am wurar n ussan n leftil ney
urar n tuggna n lhenni ney urar n usensi d wurar n yibugalen...Akken i d-tattili
deg tegnit n tbuyarin, am tin n ferru n yirden, ney n Imerwah... Wa tattas-d

deg tegnit n uzenzi n Ihenni i d-yettilin tikwal d ameezbar ger sin imedyazen.
(DJELLAOQUI, M. Op. Cit. Sb 53).

11.3. Tamedyazt n umeezbar

Ameezbar d ssenf n tmedyazt tagdimt, yettili-d deg umeslay s yisefra,

ger snat n tamiwin yal tama tekkat 1gehd ines i wakken ad d-tessifrer tikti-is

yef tayad, akken i nezmar ad d-nini d ambeddel n wawal s tmedyazt tusrit
ney yettwacnan ger wargaz d tmettut, ger teslit d temyert, ger imedyazen,

ger... (zI AHFOUFI, M. 1992).

Ameezbar ggtent tegnatin i ten-id-ttawin imedyazen, yettili-d umeezbar
n wahbas di tmayriwin, akken i d-yettili umeezbar n wurar d win n twizi i

yellan s wudem n lemeawna , akk d umeezbar ger imedyazen.
11.4. Tamedyazt taddeyanit

Tamedyazt taddeyanit d yiwen wudem n usnhulfu n tmedyazt tagdimt
yessejhaden assayen n lliman, d teflast ger wid i tt-ixeddmen, d win i ten-

ixelggen. (DIELLAOUI, M. Op.Cit: Sh 95).

Tamedyazt-a yella-d deg-s udekkar i d-ttawint tidma ney yirgazen s ssut
n terbact akken i yezmer ad tid-yawi umdan iman-is, adekkar d asiwel s yisem

n uxellaq, izen-is d Issas-ines d asmekti n lleebad yef tidet n lliman yesfan.
(Mammeri, M. Op.Cit: Sb 26).

Llant deg-s tegsidin n ddin i yettwahsaben d ssenf n tmedyazt tadiyyanit,
am tegsit n Sidna Yusef, Sidna Yaequb... Akken i tella tmedyazt tasufit
yettwaqnen s 1gehd yer timmant, akk d lemdah adiyyani id-yettbeyyinen ayen
yellan d issay deg tudert n umdan, yesnarnayen di ccan-is, yebdan yef lenbiya

d ssahaba, akk d lecyax d lawliya.(zr .DIELLAOUI, M . Op.Cit).
11.5. Tamedyazt n tegrawliwin

Tamedyazt n tegrawliwin ney tamedyazt n uzbu d tid i d-yettawi
umedyaz yef tnekra n uyref agbayli mgal amnekcam arumi, imi uyent myal

amkan ulac tamnadt tezgel Imerta n trad-a.

Tamedyazt-a d tamedyazt yettfidin d Iyid d wurfan yef wayen akk i d-

iderrun n txessarin deg umadal. (NACIB, y. Op.Cit: Sh 64).

Il. 6. Tamedyazt n uxeddim

Tamedyazt n lewgat n uxeddim ney acewwiq d ssenf n tmedyazt
tamensayt i d-yettawi umdan ney terbaet n yimdanen deg Iweqt n uxeddim,
abaeda tamettut yezgan deg uxxam wahd-as, tamedyazt-a tettawi-tt-id tmettut
deg tegnit n uxeddim am uzetta ney asendu... Akken i tt-id-yettawi urgaz deg

tegnit n twizi am tfellaht akk d tkerza.... (DJELLAOUI, M. Op.Cit: Sb 41).

Timetti tagbaylit tamensayt d tin yerran azal d ameqqgran i tmedyazt,
acku d tin yuyen tasga wessieen deg tudert n yimdanen, yes-s i yettleqgim

timusniwin-is, i isselmad iberdan n ttrebga d uwellah.
I11. lihala n tmettut tagbaylit

Asentel n tmettut d win i d-yeddan s watas deg tsekla akk d tmedyazt,
ulac ayen ur d-nnin fell-as ama yef temeict-is ney lihala i tettidir, zher-is ,

lahlak-is, zwag-is...

Timetti tagbaylit tettwali tamettut s sin udmawen, tin yettfen di
Ilharma-s tezga tessehbibir yef nnif-is d nnif n wergaz-is, tenneetab yef
wexxam-is d ttrebga n warraw-is, tesber yef yal ugur i tt-id-imugren, d tin id-
yufraren yef tiyyad. Ma d tin yesean leeyub tekkes Iherma yef wargaz-is d
wexxam-is, teffey i yiberdan, tettwahsab d yirr tamettut tettwali-tt tmetti s yer

tamuyli. (zr.ABROUS, D. 1985).

Tamettut tagbaylit d tin yettwaheqren seg wasmi i d-tlul almi tewwed d
tamettut, talallit n teqcict yesrusu-d lehzen yef twacult, iyelli-d ttlam yef
wexxam, tayemmat tezga d imetti, tikwal yettawed d amennuy ney d berru ger
urgaz d tmettut-is, ma yella d talallit n uqcic d ayen d-yesrusuyen tumert d

Iferh yef yimawlan. (HANOTEAU, A. 1989).

Zik-nni amdan mi ara ieennu lecyal uxeddim irezzu yer ucewwiq
iwakken ad d-yili d amwannes-is, aya yessixfif fell-as tackamt irennu-as-d

tabyest deg umahil-is.
I.Tabadut n ucewwiq

Acewwiq yettwassen seg zik, isem-agi yusa-d seg umayag “cewweq” i
yesean anamek n ccna s ssut elayen yessakayen. (zer.DJELLAOUI, M. Op. Cit). D win
I d-ttawin deg tegnit n uxeddim yezmer ad t-id-yawi yiwen n umdan akken i
yezmer ad t-id-yawi ugraw, Acku i wakken ad d-idiren yesfek fell-asen ad
eettben deg lecyal-nsen. Dya tawsit-a ttafen-tt d tamwanes nsen i
yessefsusayen lestab n umabhil. ihi acewwiq d tawsit ger tewsatin n tmedyazt
tamensayt yerza s watas tamettut, mi ara txeddem lecyal wahd-as am uzetta,
tissirt n uxxam, asendu....Akken day i d-tettili tegnit anda ara qgiment i ccyel
s wudem n twizi am Iged n uzemmur, seg udem nniden ad d-naf acewwiq i d-
ttawin yirgazen yas akken ur yettuget ara, yettili-d kan deg lewgat n twizi am

lahcic n tuga, aserwet ...
Il. Innawen n tmedyazt tamensayt n uxeddim

I1.1. Tamedyazt n uxeddim deg uxxam

Tamettut tagbaylit ttugten lecyal fell-as deg uxxam, deg mi ara yali wass
alma yeyli-d yid nettat d lecyal, ama d ayen yeenan Ixedma n daxel n wexxam
am: ttrebga, asizdeg, afrad, taleyt, izedwan qqaren at zik: “azetta yegren
yekkes, Rebbi yedmen llal-is. Ney berra n wexxam am: lged n uzemmur,

lehcic n tuga, tamegra, tibhirin.. .atg.

Ihi tamettut d tin i d-yessebganen iman-is s tezmert-is akked d lecyal-is,
d tin yessefran atas yef lihala-as ama deg uxxam ney berra i ixxam, ney

timsal i d-tettmager deg tudert-is.

23



http://www.pdfxviewer.com/
http://www.pdfxviewer.com/

Ixef wis sin Tamedyazt tamensayt n lweqt n uxeddim

11.1.1.Azetta

Azetta d yiwen n wansay gar wansayen iy-d-ggan at zik, i yerzan
tamettut tagbaylit, s yes-s i d-tufrar deg tmetti-is, d yiwen n umahil i d-
tesnulfa tmettut tagbaylit. Acku d win i d-ilulen deg tmetti tagbaylit, ur d-ilul

ara deg tmettiyin nniden.

Tamettut tagbaylit i wakken ad tzed ilag-as ad teeddi yef atas n lecyal:

seg mi ara tili d tadut deg tixsi alma tuyal d abernu s. (zr. GENEVOIS, H. 1967).
11.1.1.1.Tulsa

Tiwaculin n legbayel zik ttrebbint Imal, akken kan ara yebdu wezyal
(di maggu) igerreb-d unebdu, medden ttalsen ulli d wakraren-nsen tteksen-d
tadut, ad d-ksent tin n ueebbud ad tt-xeddment i ubernus d uxellal, ma d tin n

taymiwin ttajmaeent-tt i tsumtiwin, mi ara bdunt tulsa gqgarent:
Lles lles

Qabel ad kem-nales
11.1.1.2. Taguri n uzetta

Tilawin n legbayel zik ggarent-d azetta yettili-d deg ussan n letnayen
ney lexmis imi ttugtent deg-sen Imalayekkat, acku deg ussan-a i tezzint
Imalaykkat, Ma d ussan nniden ttkukrun-tent tlawin qgarent-d belli neggrit :
deg wass n larebea azetta yettrebbie, deg wass n Igemea azetta yettnejmese,
deg wass n ssebt d ass n wudayen , am akken i t-ggarent dayen asmi ara ilal

waggur akken ad yettali uzetta-nni s leejlan.

Deg wawal i d-yenna (SERVIER. J.1985): «Azetta beddun-t meddan di
tallit-nni i deg beddun takerza». Ihi yal tayawsa tesea lweqt-is, ula d azetta

24



http://www.pdfxviewer.com/
http://www.pdfxviewer.com/

Ixef wis sin Tamedyazt tamensayt n lweqt n uxeddim

yesea lawan-is, ass n tguri n uzetta lal-is ad d-nced tilawin ara d tt-iciwnen,
tameddit-nni ad t-heggi ayen ilagen s ayerbal ad tessars deg-s: tikurin n yided,

akk d isegra ara tersu di lgaea, d yiyil s yes-s ad tektil tiseggra.

Azeka-nni tasebhit ad d-ffyent ad ggrent azetta di berra, ugbel ara bdunt
ccyel nsent ilag ad ilint rwant, acku ur ilaq ara ad hebsent di ccyel nsent,
alamma qeleent tiseggra, lall uzetta imiren ad tebdu ad tektil tiseggra i
xedment s wustu, amakken ara tektil sin iyallen d nnefs uzetta , sakin mi
tektal ad ten-teellem s tbuxin. Mi ara wwdent yer umkan nni icelment ad
hebsent, lall n uzetta imiren ad-tegger lemlah akken ad yimlih uzetta ines,

akken mi tressa yiwet n tseggrut, ad teebbed di cwaten tlata n tikkal.

Lall n uzetta sakin ad tektil tesea iyallen, imiren ad tressu tasegrut tis
snat. Mi kfant aktili akk d uressu n tsegrut dindin kan yiwet ad teqgim yer
tsegrut n wadda, tayed ad tettef tasegrut n ufella, ma d tis tlata ad tezzizzel, mi
yekfa uzizzel ad geleent tisegra, ma deg lawan n ccetwa ad as-rrent tirgin

akken ad yelhu Ihal, wa qgarent:
A Rebbi fek-ay-d tteyab ad nwali tagnawt.
Ma d anebdu ad as-smirent aman akken ad d-tewwet lehwa, ad as-inint:
A Rebbi yit-d lgaea.
11.1.1.3.Ajbad n uzetta

Tilawin deg tegnit-a ad ddment iyunam akk d ifeggagen d teekkazt
ufella, tasegrut ufella ad tt-rrent yer teekkazt ufella, sin iyunam ad ten-
skecment di rruh, ma yella d sin nniden ad kecmen di tsegrut n wadda. Ad d-
ddment afeggag n wadda ad t-semlilent wa ad t-ktilent d teekkazt n ufella
akked d tsegrut n wadda ma eedlent, imiren yiwet deg tlawin-nni ad truh ad d-
tenced tijiratin ara tt-iciwnen, s yin ad fernent tid meqqgren di leemar i ucuci (|

cdah n uzetta i wakken ad yemrawah) d yiyimi yef ufeggag, ma d tid

mezziyen ad jebdent tasekkazt n ufella, snat n tid tharcen ad ccucint azetta,
mi kfant ad ddment afeggag n ufella, ad sersent fell-as tacekkazt n ufella ad t-
ttlent .

11.1.1.4.Aseggem n uzetta deg uxxam

Mi yekcem uzetta s axxam ad rrent afeggag n wadda , wa ad t-eelgent yer
trigliwin, as-rnunt iyunam yer ufeggag ufella, imiren ad t-sendent as-xedment
tazarazt (asiyi), ugbel ad kecment s azetta , ad ccent gbel imensi n tsegrut,

imiren ad ruhent yer yixxamen-nsent.

Seg mi ara ieellag uzetta deg uxxam, tilawin mi ara zettent ttawint-d
tamedyazt cennun-t, ttgessirent akken ad yali uzetta, imi tugget deg-sent
timeybatin, d tuggal, d timgurab. Tamedyazt d-tettawint deg uzetta tettili-d
elahsab akken i tella lihala nsent, ma tefreh yettbin deg isefra ines, ma tehzen

ad tt-naf tessefray yef zher-is, lhif-is, yer zzwag ney zzwag n bessif...Atg.

Akken dayen i d-tettawi isefra anda i d-tekkat di zher-is, ma yella tefreh
yettbin-d deg wawalen-is akk d isefra-ines, yella wanda i tettili tmettut ala
nettat d uzetta di tesga, tettaf tagnit anda ad d-talles ayen i tt- iceyben d wayen
I tt-yeblan, yettcebbi-as-d Rebbi ifhem-as-d, yettara-as-d yef isteqsiyen-ist, mi
ara tehzen s tyazilt, mi ara tzet s udraf ireqgmen tessufuy-d izumal ney
unuyen i d-yesbeyyinen ihulfan i teffer deg wul-is. yal azamul s yisem-is d

Imeena-ines.

11.1.1.5.Agzam n uzetta

Mi d-yewwed lawan n ugzam n uhayek, d ayen yuli uzetta, ad tekker
tmettut meqqren di laemer ad t-tegzem, ma yella ur tegzim ara ad teqqim

dinna i Ibaraka, tin ara t-igezmen ad teddem timgestin(tafrut) ad teqqar:
Ay gezmey d lebla
Ay gezmey d ccga
Ay gezmey d ttira
Ay gezmey d einttu

11.1.2. Tiyawsiwin n uzetta

Tamettut tagbaylit mi ara tger azetta lagent-as kra n tyawsiwin i icudden

yer ccyel-agi gar-asen ad d-naf: (Ibid).

-Ifeggagen: S yes-sen iyettatef uzetta ,yella ufeggag ufella ,yella win n

wadda(swadda).

-Tirigliwin: D ieekzan zurit tawuri-nsen d tuttfa n yifeggagen.

-Tijebbadin: D tid d-ijebbdent tacekkazt n yilni.

-Tijebbadin n wuzzal: jebbdent talaba akken Ur d-yettuyal ara uzetta.
-Taeekkazt : tettataf yer ufeggag ufella.

-Axdur: ttsenniden fell-as.

-lyunam: sin tattafen rruh ufella, ma d wayed zettent s yes-s (d rruh n uzetta).

-Tayazilt: s yes-s i tedzent azetta.

11.1.2. Asendu

Timetti tamensayt n legbayel teqgen s watas yer tfellaht, imi ad d-naf
tamettut tagbaylit d tin ixeddmen Imal am: testan, ulli, tiyetten...Atg. maca
deg-sen id-tettawi lerzaq d Iyellat yessidiren amdan di tudert-is n yal ass am :
wudi d uyefki, acku zik ulac tawacult ur neksib ara Imal d yizgaren d testan

ney tagedeit n wulli akked tyetten.

Meqgbel ad tawed yer usendu ilag-as ad teeddi yef watas n lecyal, dya ad

tezwir s:
11.1.2.1.Tuzga d usikel n uyefki

Tamettut tagbaylit tesea tirmit deg wanect-nni imi d nettat i yettezgen
tistan, tiyetten d wulli anect-agi yettili-d berdayen deg wass, mi tekkes ayen
tehlag d ayefki deg thellabt-nni (ney deg lhila nni id-tezzeg), sakin ayen id-
yeqgimen ad t-tegg ad yikil, mi yikkel ad d-teddem taxsayt (tafegluct)
tessewjed yakan, ad terr yur-as ikkil-nni, mbeed ad tt-teelleq s imsenda,
imiren ad tebdu asendu,taxsayt ney tacekkwet ger yifassen tettruhu tettuyal-d,

imi-s ad d-yettawi wa ad d-yedleq s ccnawi d icewwigen.
11.1.2.2.Aheggi n tfeqluct

Tamettut tagbaylit tettezzu di tefsut taxsayt, tetteksi-tt-id deg lawan n
unebdu, tettaga-tt yef yiri n Ikanun i wakken ad tawed, ad teqqgar akken iwata,
imiren ad as-teldi imi-s, ad as-tekkes ayen yellan sdaxel (zarriea). sakin ad tt-
tessired s tehcicin am umaday akk ttmejja, tesnusuy-it deg-s, i wakken ad
tettrih d rriha yelhan, acku tetteawad-as terda di lweqt yer wayed, ma d
aman-nni s wacu tirad tessenyal-iten yer wemkan zeddigen qgaren-d: ’i

wakken ur thellek ara tfunast’’ .

Tamettut terra lwelha-s yer wayen tettef ger ifassen-is d taxsayt ney d
tafeqluct ney d tacekkwet, s yisefra i d-tettawi yef usendu acku d wid
yemxalafen yef wid n uzzetta, imi iswi-s i wakken ad yendu yiyi ad d-yefk

tawaract n wudi ayagi yettili-d s leenaya n uxellaq d Imuluka.

Tamettut ad tt-naf d tin yessehbibiren s watas yef texsayt-is ur as-
tettbeddil ara ifassen, acku mi ara tassendaw ur tetthibbi hed ad tt-id-igerreb
mi ara tebdu ccyel-is, teqgar-as’’ Amer ahat ad iruh wudi’’ axatar yur-sent udi
d Imalayek i t-id-ixellgen, dya yal acewwiq ara d-awint ggarent-d deg-s

Imalayek.

Ayen ara nwali deg usefru-agi d akken tamettut yesfek fell-as ad

tsemmi Imalayek i wakken ad tebdu asendu teqgar d akken tteawanent:
Besmellah, Besmellah
Ad ssenduy
Lmalayek ad zwirent.

Am Wakken ad d-naf timetti tagbaylit i d-yettaken kra n leewayed d
wansayen, dya tamettut tettamen s kra n tefla tiyerfanin, acku tettagad si
tjiratin ad as-ksent udi, ney ad ssidnent tacekkwet ad tuyal ur d-tettmudu ara

udi, ney ma tmud-it-id ad yili d amecnan ur icud ara.

11.1.3.1zid s uyaref

Zik ulac ttawilat n yizid, amdan yerza yer usexdam n umahraz i tudza n

wayen yeqquren am: lkesber, lqahwa, ifelfel... Atg.

Yedda lhal uyalent yer tessirt n uzru, acku ur asent-tettawi ara atas n wakud,
udayen tettekkes Ihif d lactab yef umdan, tenges teckamt fell-as yuyal macéi

am zik.
11.1.3.1.Tissirt n uyaref

Tissirt n uyaref d tin yebnan s uzru i negren d sin iyuraf , ayaref n ufella
yesea agemmuc di tlemmast, akk d wayed di ttarf ggarent deg-s asyar
amectuh iwdewwar n uyaref-nni, ma yella d ayaref n wadda d netta i
yettfarrigen nneema-nni i wakken ur teddukul ara yer yiwen wemkan, anect-a

yettili-d ugbel s uharrek n uyaref n ufella i wakken ad iharrek win n wadda .
11.1.3.2.1zid

Tamettut mi ara tebdu izid ad theggi gbel tissirt-nni i tesea ney tin i d-
tewwi yer tjiratin-is, ad tt-id-tawi yer yiri n Ikanun ad as-tezwir alemsir n
uhadduf ney alebeed n yicettiden n diri akken ur tettharrik ara, ad as-ternu
acettid zeddigen yer wacu ara ad yeyli yizid.Imiren ad tebdu tuzda, anect-a

yettili-d s icewwigen.

At zik hekkun tigssidin gar-asent tagsidt yef tesirt: yella yiwen n
wergaz teggul deg-s tmettut-is ad-yezlu yemma-s ney ur itett ara imensi,
yemma-s d tdeggalt-is gganent deg yiwet n texxamt, iruh yer yemma-s yenna-
as:”’Ad tbeddled amkan n tguni-inem d tdeggalt-iw’’, sakin yezla tadeggalt-is,
imiren yessawed-as lexbar i tmettut-is yenna-as *’zliy-tt’’ nettat di lawan-nni

yuy-itt Ihal tezzad s tessirt tefreh teqgar-as:

A IXxir-iw a Ixir nnas

Argaz-iw yezla yemma-s
A Ixir-iw
Netta yettef deg tessirt-nni yetteawan-itt yerra-as:
A Ixir-iw a Ixir nnas
Nek yidem ar d yali wass

Win ara d eezzin deg yemma-s.
11.1.4. Taleyt

Lxedma n ufexxar d ssenea ney d lhirfa ur yettwassnen ara, ur telli ara s
tugget deg temnadt nney am akken i ttwassnen lecyal yecban: azetta, asendu,
lged n uzemmur, maena tamettut gbel ad teeddi yer Ixedma n ufexxar ad

heggi akk ayen id as-ilagen.
11.1.4.1.Aheggi n taleyt

Talext d yiwen n ssenf n wakal yesean leyri, teshel i umsal, tettawi-tt-id
tmettut ansi yebeed lhal, iwakken ad taf talayt yelhan i umsal, ilag ad teeteb
ad tyiz atas, mi tt-id-tewwi ad tt-tefser i yitij, imiren ad tebdu deg ufran-is ad
tekkes azru ma yella, ad tt-ssefsi ma yella ukennur n wakal, sakin ad t-terr yer
uyarbal ad t-tsif alma yuyal d ayebbar s yin akkin ad tssebzeg deg waman
zeddigen, ad d-teddem afrur(d ijeqduren i teddezent s ufexxar yerzen) ney ad
ddzent tafezza (ccyel n lemleh ssexladen-tt i wakal), mi yuyal am rmel ad t-
tesdukel d talayt-nni ibezgen yakan, Ad tqgis sin imuren n talext, yiwen n
ufrur i wakken ad tessemlil talext-nni, ad tt-tegg ad tebzeg sin wussan ney

tlata, amexlud-agi ttekksent-t-id d ikennuren.

11.1.4.2. Amsal n talext

Ad teddem tmettut akennur n talext, ad t-tessers yef telwiht ad as-tezwir
tafezza ney afrur akken ur tettantad ara talext nni fell-as, ad tebdu ad tt-
tettemsal am tahbult n wayrum, mi ara temsel tmettut ilag ad tssebzag ifassen-
iIs deg waman akken ur tettyar ara talext, ilag ad teseu leyri, mi ara temsel
ajeqdur, ad tezwir di lebni n lgaea-s, s ufus azelmad si daxel, ma si berra s
ufus ayeffus, imiren ad teeddi yer usali n yiran n ujeqdur, mi yekfa ad t-tegg
ad yekkiw ad tuyal dayen ad as-teiwed i ujeqdur-nni akken ad yilwiy ad t-
temles s waman d wuzwiy, mi ten-tekfa ad ten-tefser i yitij ad qgaren.lhi

taleyt teweer i Ixedma mac¢i menwala ad tt-yexdem.

Tura ad d-yass uhric n tuggda ijeqduren ,(HADDADOU, M.A. : 147-149), d
ayen wejden ad textir agni ibeeden yef yixxamen, nettat d ttlawin ara tt-
ieiwnen deg tugqda, sakkin ad d-ddment ibladen ad ten-zzint d timdewwert
imiren ad zwirent isyaren ad as-rnunt amezzir, ad ssarsent afexxar-nni s ufella
ad zwirent ijeqduren meqqgran ad ten-yumment s wedles d umezzir ad as-
ceelent times yef leryuf ad ssersent tibugalin d wayen mezziyen, ad ten-
nyument s yisyaren rgigen ,wa ad eassent times alamma yerya kullec, i

wakken ad yeqged qgarent: “’Ajeqdur ur neqqid, yeqged llal-is.( DE
VINCENNES, L, S. 1971: Sb29).

Mi tesmed atas n ijeqduren iggden ad d-tekkes yiwen yiwen wid ara

iregmen ad eiwden tugqda.

11.1.4.3.Rgem yef yijeqduren

Tamettut tagbaylit tessexdam tlata Ilezyan i rgem :amellal, azeggay,
aberkan yel yiwen deg-sen yesea Imaena-is, amellal d azamul n tudert,
azeggay d azamul n tmettut, aberkan d azamu n wergaz. Amellal ggaren-as
zik’’ssensal’’, Azeggay’’Imeyri’’, Aberkan’’usbu’’ .wigi tettay-iten-id tmettut
yer ueettar, ad teddem tmettut ajeqdur ara tergem ad as-teiwed tugqda(d
asagem ney d acmux), ad yili yekkaw leggay (lewway), s rqgem-agi id-teqgar
tmettut ayen i tetthulfu, acu kan izamulen mgaraden si tmettut yer tayed, si
taddert yer tayed, yer taggara tamettut ad tejmee ijeqduren-is s axxam as -
tini : ’Lhemdulleh, uyud-im d lealit, jmee-iten-id s axxam, egg-iten deg
treffit, ad iger Rebbi ad-ten-tesxedmed s Iferh s dderya men dderya-yim.(Op.
Cit: Sb 35).

Ccyel-agi yettili-d s tmedyazt i deg id-ttcekkirent Imeenat-nsent akk d

taddert —nsent.

11.1.5. Lxedma n Ifetta

Tamettut tagbaylit d tin ur txettu ara Ifetta, trenu-as-d cbaha mi ara tt-
tles s tgendurt n legbayel d tmehremt iregmen aladya deg lawan n tmayriwind

anct-a i tt-id-yesbeyyinen d tagbaylit.

Ad d-naf ger tudrin n legbayel tamnadt n At yanni i yettwasnen s
Ixedma n Ifetta di yal ssenf ama d Ifetta timneyyelt yettwaxedmen si yal nnil,
akken d ayen i tella Ifetta taberkant tettwaxdam s yiwen nnil akk d Imurjan,
tilawin-a xedment ama d timengucin, izurar, lemsayes, ifzimen, tixutam,
tibugas...Atg. Mi i d-ssemdent ayen ara yenzen, ad ruhent tlawin timeqqranin
yef tudrin ad zzenzent imi atas n tid yettayen fell-asent, imi ttakent-asent akud

i wakken ad d-xelsent, maci am anda nniden ad awint ad xelsent.

33



http://www.pdfxviewer.com/
http://www.pdfxviewer.com/

Ixef wis sin Tamedyazt tamensayt n lweqt n uxeddim

Lxedma-agi n Ifetta ttawint-d fell-as isefra meena d tamedyazt ixulfen tiyad,

tikwal tettcekkir-d Ixedma-s. (zr.LAOUST CHANTRUAUX, G. Sh 65-69)

Tamettut ttugten fell-as lecyal, yef aya tikkal tessefray yef yiman-is deg

usefru i d-tettader Ifetta acku ula d Ifetta trennu-tt d ccyel.
11.2. Tamedyazt n uxeddim deg laxla

Ayen iwumi neqgar tiwizi, d yiwen n wudem n lemeawna di tmetti
tagbaylit si zik, deg-s i zeddin yimdanen am yiwen ufus, ttaken-d afus n
lemeawna mkul mi ara ten-id-gablen lecyal iweeren, tiwizi-a tettili-d s nnuba
mi fuken cyel yer yiwen ad eeddin yer wayed, ass-a yur-i azekka yur-k, s
waya i tettnarni twizi almi negren yar lecyal yehwagen imeiwan, acku
tamettut tagbaylit mac¢éi d tin ixedmen lecyal deg uxxam kan, txeddem ula d
ayen yeenan lexla, tetteawan axxam-is d wergaz-is deg watas n lecyal, ama d
wid i d-yettilin yef teyzi n useggas, ney d wid d-yettilin kan deg yiwat n
tsemhuyt, 1hi yal tallit s lecyal-is, am akken i nezra timetti tagbaylit deg unnar
n twizi tilin-d deg-s icewwigen, d wid yebdan yef icewwigen id-ttawint
tlawin deg lged n uzemmur, akk d icewwigen id-ttawin yirgazen mi ara d-

yawed lweqt n tfellaht id-yettilin yef teyzi n useggas.

Ihi ad d-naf tilawin wergin mlalent deg lecyal n yirgazen, imi ur

ttdukulen ara, ur ttemlilin ara deg unnar n twizi, mkul wa di tama-ines.
11.2.1. Lged n uzemmur

Timnadin n legbayel d tid yettwassnen s watas s uzemmur yef aya ad d-
naf tilawin ttemsawalent yer twizi yecban tagi acku tiwaculin tigbayliyin d tid
ikesben lexlawi n uzemmur, imi Iyella am tagi tehwag ifassen s watas, mi ara
d-nejmasent ddaw tzemrin cbant tisekrin, idudan xeddmen imi yedlagq d

icewwigen d teyratin, deg isefra i d-ttawint deg-sen ttemwessint yer lehraca d

ukemmel n uxeddim s I1gehd ifadden, imi igemmad n ccyel-agi yettbini-d

tameddit tigeffacin d yecwura ad ¢¢aren, wergin uyalen dilmawen.

Meena i wakken ad jemeent lyella-agi, yesfek fell-asent ad eddint yef atas n

lecyal am:
11.2.1.1.Afras n legeawi n tzemrin

Di lawan n unebdu tiwaculin ttefyent yer lexlawi nsent i wakken ad
xeddment Igasa wa ad farsent tizemrin, ad kksent akk ayen idurren tazemmurt
ama d lahcic, asennan, ad xedment ijarrafen i wakken mi ara d-yeyli uzemmur
ur yettruhu ara s lebeed, mi ara d-tewwet lehwa ttnejmaeen waman ara tessu

tzemmurt, tamettut mi ara d-tessefged yer wayla-s tferrah dayen kan.

Mi yewwed uzemmur d ayen yewwa, d lawan n wezway d Iged-is, ad
kkrent tlawin, ad heggint aswin ara awint yid-sent sakin ad ruhent ad legqgdent

azemmur yer tgecwalin, i wakken ur ttxiqgint ara rezzunt yer ccna.

Ma yella d azway n tzemmurt yettili mi ara tekkaw tzemmurt di nnda,
mi ara yebdu lhal ihammu, irgazen ad carrun di tcita wa ad zeggin sufell n
tzemmurt, tilawin deg lgaca ad leqdent s icewwigen, tamettut themmel ad

texdem tabyest d wafud i twaziwin-nni id-teggi.

Am akken dayen ad d-naf tilawin-a d tid yettemyussaren deg wager-
asent, mi i d-telhaq tmeddit d lawan n tuyalin tin ur ye¢Curen ara aqecwal-is

ad as-ternu tayed i wakken ad teeddi mebla lahya deg tejmact.

11.2.1.2.Arkad

Tilawin zik mi ara ruhent ad rekdent azemmur ttawint yid-sent sebea n
tcemmacein ad tent-caelent, sakin ad bdunt deg urkad, zeggirent s udar ayeffus

yer d axel n Iberka.

Ihi arkad d ccyel aneggaru i txeddem tmettut i wakken ad d-tawi zzit yesfan

ur xliden ara deg-s waman, qqaren-d at zik’’zzit yelha i ddwa’’.

Yer taggara yettili-d usendu ad teddem tamsendut ad terwi yis ahdun
Akken dayen i llant tlawin tid i wumi yettwakkes zzit;ggarent-tt s tit , acku

anct-a yettili-d imi ur ttharabent ara fell-as , yef aya i as-yettruhu .
11.2.2. Tamegra

Mi i d-yewwed unebdu kulci yuyal d awray : timzin...atg, d lawan n
tmegra, irgazen tilawin tafejrit ttefyen d tirbbuyae yer lexlawi nsen, irgazen s
ilewacen (imegran imeqgqgranen) ma d tilawin s imegran imectah, i wakken ur
ixarreb ara yiger beddun-t d tirni mi i d-semmdent lheq n ufus ad t- tcuddent d
tameqqunt, ma d lehcic xeddmen-t d timuglin.(SERVIER,S.1985: Sb 303-
313). Tamegra-agi ur tettuget ara yer tlawin, drus madi n tudrin i xeddmen
ccyel-agi, imi yehwag iyallen yezdin, mi ara d-mlilen s imegran-nsen ayen
zzayen yettifsus, anecreh, tadsa, acewwiq yettcebbih annar, yeslala-d deg wul

n yiwiziwen tabyest d 1gehd ifadden.

Am waken dayen i d-ttilin icewwigen n tmegra s wudem n tdiwennit,
yiwat n terbast iwiziwen ad tettef tama, tarbaet tis snat ad tettef tama nniden.
S yin akin ad yebdu umbadal n yisefra ger-asen s ccnawi d icewwigen.

Tadiwennit-agi tettili-d dayen ger bab n twizi d iwiziwen-is.

Akken dayen i tella yiwet n tegnit nniden n ucewwiq iwumi neqaar
aserwet, tettili-d dayen twizi deg-s, annar ihegga nnasma tewwed-d, zwayel
bdan adewweh, yal yiwen seg yiwiziwen iledha-d d ccyel i t-id-isahen, ifassen

xeddmen, yas akken aserwet qublent smayem n unebdu, afellah icerrew tidi ur
ikennu, am wakken iqqaren at zik’’azal awal, imi yettnawal, tiwizi 1 1gid

yuklal™’

Acewwiq d win yetteawanen afellah di lecyal i xeddem, isefra i d-yeddan deg-
s yettbeyyin-d lettkal i isenned yer uxellag, d ameiwen n lebda bu tezmert ur
nkeffu.

11.2.3. Uzzu d uzrae

Qqaren at zik *’yehzen uxxam ur texdim llal-is, yehzen yiger ur yexdim
bab-is, yal tayawsa tehwag imawlan-is’’ deg tallit n wass-a afud n yal tamurt
icudd yer tdamsa-s, timura akk i d-yufraren deg umadal ufrarent-d s tdamsa-
nsent, ass-a tamurt nney akken i d-tettban gar tmura nniden, nehsa akk d
tamurt tamerkantit d tamesbayurt, aladya deg tdamsa tettef amdig-is ger tiyad,
xas ulama tugget n yifarisen tettawi-ten-id seg berra, ihi azal n tfellaht yer
legbayel d ameqqgran, tudert-nsen tcudd mlih yer Ixedma n wakal, s ttul n
useggas, yettili-d deg-s wuzzu d uzrae, meena yal lweqt d acu i xeddmen deg-
s, irgazen d wid yezgan xeddmen tafellaht si tyerza yer tmegra yer userwet
deg unebdu, ma d tilawin zereaent lehwad ama d lleft ney d taga akk d
clada...Atg, akk ayen tahwag twacult, acku tamettut tferrah atas mi ara tec¢

ayen i as-d-wwin ifassen-is deg tmazirt-is, imi iban-d lectab i tacteb.

Seg wayen akk id d-nebder deg uhric n tmedyazt n Iweqt n uxeddim
iban-ay-d wazal amazlay i terra tmetti tagbaylit tamensayt i tmedyazt-a,
acewwiq yuy-d tasga wessieen deg tudert n umdan agbayli, yis-s yesselmad
iberdan n ttrebga d uwellah, yettawi-d timusniwin-is akken day i d-yemmal

tuffirin n wul-is.

Deg yixef-a wis krad ad d-nasred ad nexdem tasledt tasentalent i
wamud n yisefra id d-negmer deg unnar. Deg tazwara ad d-nawi awal yef
umgired n tmuyli n yinagmayen i usentel s yin akin ad nexdam tasladt
Tasentalent i wamud, aya s tuddma n usental agegdan i yef d-yettmaslay

usefru.

. Tabadut n usentel

Atas n yinagmayen i yefkan tabadut i usentel gar-asen ad d-naf
“Claude Hubert. M”’ d”Gardes”deg udlis-nsen, « Asentel d win id
yemmalen tiktiwinam ugama, asnulfu, Imut, tayri...Atg. Asentel d awal
yettenfali s watas n talyiwin deg udris, tugget deg-s yettas-d d awal ur
yettbanen ara “’d arusrid’’...Deg udris isentel ur d-yettbanen ara d wid yellan
s talya tamatut , ttbanen-d deg talyiwin takmamin s wawalen isnilsiyen, d

tugniwin»’.

-« Asentel d win d- yettuyalen ar yiwet n tillawt tamankut ney tirmit n tnefsit

uktawan, am tayri, tasredt, lmizirriya, arukkid...atg » 3. (BOUNFOUR, A.
1999:Sb47).
—~« Asentel yezmer ad yili s wudem n timawit, yetteedday merr ihricen n

yinaw d tezrawt, yettwahsab d ayen n ufmedyaz i d-yettwaksen deg umezruy,

n tesnalest ney n tesnalest usugen ».*(ZUMTHOR, P. 1983: Sb 82).

-« Asentel d asdawan, anamek-is yetteawad-d deg teyzi n tzekka isebda-d s

ueiwed-is d tenfalit n uxtiri, yettara-d merra anegraw n wazal d wayen yellan

> « En critique litteraire, le mot désigne un concept, une idée, comme I'amour, la mort, la création, la
nature,ect . Qui va étre dévloppé sous différentes formes dans une ceuvre(...) les thémes d’une ceuvre qui
sont souvent sous-jacents ou formulés indirectement ne s’identifient pas avec son sujet qui est clairement
affirmé, les thémes qui sont abstraits et généraux, s’incarnent dans les formes concrétes particuliéres a
travers le matériel linguistique, les mots et les images.

3 . . sLe ey , , ;. R T4 ..
- « Il insist dans sa définition du mot théme sur son carectére de donneé...il réalité empirique ou une
expérience psychologique et idéelle. Comme I'amour, la misere, I'injustice, la religieu...atg..

4- s g e . . ;
« ...peuspécifiques de I'oralité, ils traversent horisontalement tout les classes de discours, et leur étude,

n o , )L . . . , . ). L 4

plutot que de la poétique, reléve del’ histoire , de sociologie on de I'anthropologie de I'imaginaire » -

d arawsan, Tazekka tezmer ad teseu taziba n usentel i yellan s wassay n tagelt

» (Zr.ROLOND, B: Sh 57).

Ihi ad d-nini asentel d win yesean azal meqqren deg udris, acku fell-as
I bnant tektiwin i d-yettawi ama d amedyaz ama d amaru, akken i d —yettak

anamek i udris.
Il. Isental i d-yefrurin seg wamud n yisefra-a

Tamedyazt tagbaylit d tin yefkan tagnit i umdan i wakken ad d-
yessebgen ihulfan-is d wayen i d-tewwi tmeddurt seg wayen gerrihen ney d
ayen yessefrahen, akka amdan yessufuy-d ayen yettidir s wudem arusrid , aya

s usexdem n wawalen yettnernin seg ufyir yer wayed.

«Agbur n tmedyazt d yiwen n wudem amaynut i d-yettwabeynen deg
tmedyazt tagbaylit d win i d-yewwin yef watas n yisental i d-idefren abrid n
ubeddel di tmetti tagbaylit tartar d tensayt, anect-a yusa-d yef watas n

wudmawen ama d timetti, tasertit, idles...».

Ihi ayen id d-nhawec yef tmedyazt-a deg unnar ur uxulef ara yef tiyyad.

Ad d-t-naf d win i d-yewwin awal yef kra n yisental:
Azetta
1. Tullsa n tadut

Lles lles

Qabel ad kem-nalles

Tiwaculin n zik d tid i kesben Imal, ama d tisita ama d ulli zgant
snefeent s wayen id tt-kent ama d ayefki ama d aksum ney d tadut, akken kan
ara yebdu unebdu madden ttalsen ulli d wakraren-nsen i wakken ad d-ksen

tadut i xeddment Ixalat i ubernus ney i uxellal.

Deg usefru-a tilawin ma ttalsent tixsi rezzunt yer usefru-a, aya iben-d s

labraz deg wawal “alles, alles”.
2. Tullma n tadut

A nadam zzi zzi
A lall nyizdi
A nadam mci mci
A lall n yimced
A nadam lhu lhu
A lall n ulaku

Asefru-agi temmal-it-id lall n uzetta deg tegnit i-tettallem tadut s yizdi,
acku d tin ur yettyimin ara, tezga deg uzetta mi tessagar cwit n wakud teddem
izdi >’ taruka’’ ad tallem tadut, yas akken tacya ikcam-itt-id nadam, tessedhaw
iman-is s uxeddim-a i waken ad tesruh nadam fell-as, acku tamettut tagbaylit
ur tessin ara dacu i tiyimit, ur tettxemmim ara yef terwiht-is, iswi-is agegdan
ad tegdae lecyal-is ur tesdahzay ara deg-sen, aya iban-d deg usefru-a mi
tessabead nadam fell-as, wa iban-d s lebrez deg wawal-a “zzi zzi, mci mci,
lhu Ihu”

3. Taguri n uzetta

Agley neqqgel-d yer umrah
| wakken ad nger azetta
Lall-is tegrurez tferrah
Azetta mi igerr yefra
Nessuli-t s yifeggagen

Stecrad ad irregem merra

Yelli-s d tacebbajt n ifassen

Lall n tiddi d ssenea

Asefru-a d win id-ttawint tjiratin mi ara tteiwinent lal n uzetta akken i
zemrant ad t-id awint tlawin timeqqgranin dya ad dduklent deg umrah, i waken
ad meawanent deg tguri n uzetta, mi ara ssemrasent axeddim-a ssabganent-d
Iferh n lal uzetta wa tcekkirent-d yelli-s aya iden-d deg: “Lal-is tegrurez
tferrah, yelli-s d taeebbajt ifessen”,ma d asental-a iben-d s lebraz deg:”Iger

yefra”.
4. Ajbad n uzetta

Smellah deg laenaya nkent
A Imalayek timeezuzin
Selhumt azetta
Ad ngger tisegra
Azetta asaedi

Win ad ay-d-yawin lehna.

Asefru yecban wa tettawi-t-id tmettut deg tegnit i tzet dya tettagad tit n
uberrani yef uzetta-ines, ama si tama n tgiratin ney n wid i tt-igarben , dya
tdeeeu yer Imalayek i wakken ad as-selhunt azetta ur t-yettay kra, wa ad d-

yawi lahna ama i nettat ama i twacult-is, aya iban-d deg:”Selhumt azetta”.

5. Agzam n uzetta

Ay gezmey d lebla
Ay gezmey d ccqa
Ay gezmey d ttira
Ay gezmey d einttu

Asefru-a d win i d-temmal tmettut deg tegnit mi ara tessali azetta,
yewwd-d lawan n ugzem-is, dya teqqar-d asefru-a iwakken ad tebead lebla d

ccga yef wayen tezda, mi ara tgezzam ayen ara tdeggar ad t-deggar ayen ara

tegg ad d-tegg, dya teqgar-d asefru-a, wa tessaram ad tessaddu yid-s: lebla,

ccqa, ttira... Asental-a iban-d s lebraz deg wawal “Ay gezmey”.
Asendu

1. Asendu n yiyi

A yiyi ssendant lemluk
| t-iferrun d axellaq
lyi-inu yenda yefra
S leawen n Rebbi d llawliya.

Deg usefru-agi tamettut yesfek fell-as ad tsemmi Imalayek i wakken ad
tebdu asendu teqgar d akken tteawanent-t deg uxeddim-i, mi ara tessandaw

tdeeeu deg Sidi Rebbi d Imalayek lemeewna.

2. Tukksa n wudi

Taxcact-iw lebni n Rebbi
TecCur d udi yer yimi
lyi-inu yenda yefra
S Ifedl-ik a mulani.

Tamettut mi tessenda iyi yekfa tettakkes-d udi, aya yettili-d dayen s
ucewwiq d ccnawi i d —tettawi s lhan n tayect-is, acku d tin yettharaben atas
fell-as, wa temmal-d asefru-a deg-s tessmaktay-d lebni uxellag, asental-a
iban-d s lebraz deg: te¢¢ur d udi”.

3. Adewwah n tfeqluct
Taxsayt-iw truh ad tzur
Ad teeddi yef sidi mensur
Sidi mensur d ahnin
Ad d- taffed udi te¢cur

Tamettut mi ara tessendaw iyi tettdewwih taxsayt-is, imi axeddim-a d win
yesean leetab atas,maca tuy deg-s tanummi tsemras-it deg tudert-is n yal ass,
tamettut deg usefru-a tcebbah taxsayt am umdan ma ara iruh ad d-izur ad d-
yawi Ibaraka.

4. Lfayda n ttrebga n Imal

A Ixir-iw a tafunast
A Ixir-iw a tayuga
Win i kem-yesdukklen

Yenz-it Ixir wa seada.

Zik tiwaculin yettrebbin Imal d timerkantiyin deg taddert, yenza-tent
Ixir, Acku ayen kesbent s yes-s i tt-gqablent iyeblan n ddunit, ahat win yesean
tistan d yizgaren ulac am netta, Aya iban-d deg: “yenz-it”.
Tiwizi
1. Lged n uzemmur
Ahamt ahamt
Azemmur d aserraji
Ahamt ahamt
Idudan d legeadi
Ahamt ahamt

Tameddit ula ad d-nawi

Asefru-a mmalen-t-id shab n twizi mi ara zzin d agraw yef Iged n
uzemmur, dya xedmen timsizzelt i wakken ad ssalin lged yer tameddit, wa ad
awin amur meqqgran yis-sen, deg waya tthussun ara i eeggu s watas, aya iban-

d deg: “Ahamt ahamt”.

2. Acraw uzemmur

Ad ¢Carey tagecwalt
yer wecwari ad tt-smirey
Ad tt-awiy yer lemeinesra

D zzit ad tt-id-zdey
A Rebbi deg lesnaya-k
Sehlu-iyi ma yella udney.

Asefru-a yemmal-it-id bab n twizi deg tegnit mi ara icerru azemmur,
deg-s yemmal-d amek imsedfar uxeddim-is, mi ara icerru yettara-t yer
tgecwalt, mi ara teccar tgecwalt yettara-t yer ucwari, sakin ad t-yawi yer
lemeinsra ad d-ized.dya la ideeeu deg Rebbi i wakken ad as-ifek tazmert d
ssaha ara igabel tudert-is.

3. lestab n tmettut
NKkenti s tegbayliyin
Am tsekrin di tezgi
Anebdu nmegger tuga
Seqsi-t tafat n tziri
Di ccetwa nleqged azemmur
Tafejrit nebda tikli
Ales-d a lefnar arnu-d
Fell-antey kec d inigi
Asteefu deffir tiddi
Layas merra ur t-nettwali.
Fell-antey yebna uxxam
Am ujegqgu s ufell n tgejdit
Deg usefru-a tamettut tagbaylit am tsekkurt di tezgi tezga d axeddim

ama d anebdu ama di ccetwa, yes yezga fell-as eeyyu layes ur d-yettazi yur-s

tettaf deg yiman-is, tezga tesbar i Imahna n ddunit, aya iban-d s lebraz deg :
«Am tskrin di tezgi ».

4, Tamegra

Wa ara yeddun d ifellahen
Ass ma ara d-geeden d lyem tirni
Imegran deg ifassen-nsen
S thenta icarrun tidi
ljennet tban-asen

Ma rnan tazalli i nnbi

Asefru-a yemmal-it-d ufellah deg tegnit n lehcic, acku d win yesean
lectab s watas yer bab-is. Axeddim d win tthabin madden imi id-yettili deg
unebdu, win ara t-yessmersen yezga iqubel itij, aya iban-d seg wawal:*
Imegran deg ifessen-nsen”.

Afexxar
1. Ixeddma n ufexxar

Ad cekrey At Ixir macci drus
Ibennun afexxar s ufus
Ass mi nella zik-nni
Nerwa lhif

Walik Themd a Rebbi

Tura yekfa fell-ay Ihif.
Tilawin n at zik xeddmen-t mlih afexxar ney ayen i wumi neqqar taleyt,
deg-s id d-sebgan ssenea-s acku kra n win i walan axeddim-a i cekkar baba-is,

asefru-a yesshayyan-d tuggma n uxaddim-a n ufus, aya iban-d deg: “Ad

cekray”.

L fetta
1. Lxedma n Ifetta

Lfetta debeey s nnegta
Cceyl-iw ur yesei leflat
Nek jeddi seg lawliyya
Yerna leqraya
Lasmer yezzul s teblat
Azzux n win ur nwata
Axir Ibexsa
Am win i deg terna teqlat
Lxedma n Ifetta macci d ayen i sahlen, acku yehlag atas n uhaggag di

Ixedma-s, win ara tt-yesmarsen tezga tackemt fell-as, irennu-tt d Ixedma
nniden.

Ihi yer tagara n uhric-a n tesledt neerad newwi-d awal yef

tirniyin i nedfer deg tesladt tasentalent, wa newwi-d awal yef kra n
yisental i d-yefrurin deg-s.

Tagrayt tamatut § &

Taggrayt Tamatut

Seg wayen i d-nezra deg yihricen ieeddan deg tezrawt-agi ntey,
nessawed nemla-d azal terra tmetti tagbaylit i tmedyazt imi zik-nni s usefru i
lehhunt tmusniwin i teddun isallen i tettifsus tnefsit n umdan, ayagi d ayen i
nwala deg yisefra n tlawin n temnadt n tgerbust, imi yal ahric deg tudert n

umdan tella-d fell-as tmedyazt.

Asefru yuy amkan wessieen deg tudert n umdan agbayli abaeda
tamettut, i yerran lwelha-ines i ssenf-agi n tsekla imi d tin yezgan tessehbibir
yef ayen yellan daxel n wexxam ney berra i uxxam. Dya tufa asefru d
amwannes-is s yes-s i tettleqgim timusniwin-is i tettettu urfan-is i tessifsus yef

teekemt i teebba seg wurfan d yiyeblan n ddunit.

Di tezrawt-a nemla-d anamek n tmedyazt d tewsatin-is yemgaraden
akken id d-nemla innawen n tmedyazt n uxeddim ama daxel n uxxam ama
berra i uxxam.Tazrawt-a d azmerzizey n tewwura i wid yebyan ad tt-cereen ad

kecmen s annar n unadi yef yigarrugen uffiren n tmaziyt.

Di tagara nessaram ahat nessemnee kra seg ugerruj n tmedyazt-a deg
unnarn taddert n tgerbust, ugbel ad ten-yesfed wadu ad d-ruhen di tatut.
Akken i gqgaren akken at zik *” ayref war idles am umdan war iles’’ ihi nekkni

s imaziyen d at yiles d at yedles d wid ad ikemlen i wayen i bdan imezwura.

Tiybula

Idlisen

1. ABROUS, (D). (1985); L honneur face au travail des femmes en Algérie in

Histoires et perpective meditéranienne, these de troisieme cycle université
d’aixe .en provonce.
. BOUNFOUR, (A). (1999); Introduction a la littérature des berberes. Ed :

Peeters. Paris.

. DE VINCENNES, (S.L). (1971) ; Vie et travaux des potiers, At.smaeel du
Djurdjura, F.D.B, Fort-National.

Ed : HCA. Alger.

. HAMRI, (D). (2000); Anadi di tmedyazt. Ed: Aseqgamu unnig n tmedyazt.

Tizi ouzou.

. HANOTEAU, (A). (1989); La poesie de la kabyle de djurdjura. Ed:

Challamel. Paris.

1-BOUARISSA, (C). 2007 ; Mon Dictionnaire Trilingue Tamazight-Arabe-

2-BOUTLIWA,(H). 2006; Trilinge : Francais-Tamazight-Arabe . Ed: Agadaz.
Alger.

g Tulhigin

Amawal
Tamaziyt Tafransist Taerabt

Agraw Ensemble & ganall
Asugen Imagination Juall

Asdawan Universitaire PEREN

Anagmay Chercheur caaly
Azamul Symbole e
Ammud Corpus RPN
Agama Nature daukbl)
Arusrid Indirect VRS
Tawsit Genre g sl

Tamensayt Traditionnel sulal)
Tirmit Expérience 4 il
Tillawt Réalité daeal)

Tafelwit n temsiwal

Tafelwit n temsiwal

Timsulya Leemer Lasel Aswir n ulmud
B.T 61 n yiseggasen. | Di tgerbust Ur teyri ara maca
tessan tira s
teerabt.
B.Z 57 nyiseggasen. | D zwag i d tazwag | Ur teyri ara.
yer tgerbust.
S.A 52 nyiseggasen. | Di tgerbust. Ur teyri ara maca
tessamras azetta.
M.K 55 n yiseggasen. | Di tgerbust. Ur teyri ara.
T.L 82 nyiseggasen. | Di tgerbust maca | Ur teyri ara.
tezday di Tazmalt.
I.N 91 nyiseggasen. | D zwag i dtazwag | Ur teyri ara.
yer tgerbust.
N.F 82 nyiseggasen. | Di tgerbust. Ur teyri ara.

Ilmend n temsulya yellan di tfelwit-a ad nwali d akken tuget deg-sent ur
yrint ara, wargin snant dacu i d ayerbaz. Arnu yur-s d tid ihuz Ihif d lixsas.
Zgant eacent tameict tamessast, yas akken zgant cfant yef tagrumma n yisefra d
yinzan d wayen nniden di yel ssenf, abesda tamedyazt n lweqt n uxeddim imi
tamettut tezga txeddem seg ma yecraqg yitij alma yeyrab.

Di tddert n tgerbust timsulya-a llant tid meqqran di leemer cfant i tmedyazt-a,
akken llant tid I tt-id-ihefden s tin nsent ney tijidatin yur tyamma

Ammud n yisefra

g Tulhigin

1. A nadam zzi zzi
A lal nyizdi
A nadam mci mci
A lal n yimced
A nadam lhu lhu

A lal n ulaku.

2. Avyifeggagen n uzetta
Tacfam i iceddan d Ihif
Di tala arwiy tagamit

Yekfa uwren di tkufit.

3. Kremt ad nger azetta
yef yiri n tala
Yyemt ad negzem azetta
Bezzaf i yec¢ca
| wergaz terna tmettut

Yerna yettadsa.

4. Kkray yef Imuden n ccix
Akken ad heggiy imekli
Ad as-t-haggiy i umeksa ass-a
S adrar ad yali
Ad d-yawi Ifeyda

Tadut akk d uyefki
D tamyert yetteessan axxam
Tadut s asif ad tt-tawi
Ad tt-id-tassired
S lewgam asennan ur yettyimi

Ad thaggi ifeggagen

Ad ternu ad tcudd tirigli

Ad tzed abernus i umeksa

Asemmid ur t-yettwali.

5. Sibidi i d-yezger asif
Yuli yer udrar n nnif
Yerra tacdat yef yiri

| wedrum yekkes ayilif.

6. Besmellah ad bduy lecyal
Ad zwirey deg uzetta
Tin yegren meyya n tsegra
Tewwed ttelga yer lkaeba
Win thuggen ur yezgir lebher

Mehrum i ggahennama.

7. Smellah deg leenaya nkent
A Imalayek timeezuzin

Selhumt azetta

Ad n-ngger tisegra
Azetta asaedi

Winn ad ay-d-yawin lehna.

8. Ttxil-k a Sidi Bushab a yizem
A Sidi Brahem

Abrid telhid d Imexsus
Tasa akk d wul hargen
Yer daxel ay sehgen
A syadi ma d-iyi-tayem afus
Neddhet-as ar ad d-yewgem

Di cad yeseu abernus.

9. Ay aqcic a gma ay aqcic
Axxam n baba yella
Ad zdey tacluht snat
Ad rrey ddur am lehwa
Ad gwey irden timzin

Rtahey i zzwag n tmara.

10. Win gzizen yecba itri
Mi as-yerna lebsa n ibidi
Mi d-icedda di tejmaeit

Yerra i weedaw tisfi.

11 . Ay abernus bu tsegrut
Winna zdiy di tefsut
Mi t-yelsa win ezizen

Ul inu Ihem yettu-t.
12 . Ay abernus mellulen
| zdiy i yideflawen
Yelsa-t win ezizen
Timlilit deg icareiwen
A Iferh-ik ay ul-inu

Tikli-ines s icewdiwen.

13 . S ibidi ihuz tuyat
Mebeid tafat i d-yefka
Win yettfen di Sidi Rebbi

Ma yella rrbeh ur yettfat.

14 . Annay a tigiratin
Azetta-inu yennegza
Ger ifeggagen icewweq
Ulahed bab n Imedza
Rniy-as tablat i wul

Ad sebrey terra tmara.

15. Ay abernus bu gelmun
| ak-yezdan d mm leeyun
Mi ak-yelsa win ezizen

Yewwi abrid n ugemmun.

16. Ay abernus bu lerwah
Imi ik-zdiy ul-iw yefreh
Yelsa-k win ezizen
Yer udrar ad imarreh
A Iferh-ik ay ul-inu

Ihekem-it yerna d sseh.

17. Agl-i deg uxxam uhdi
Ala nekk d ifeggagen
Lger-inu d ayazid
Kul yum fell-i yettedden
Ssura icebhen texser

Tezzegzew seg yimettawen.

18. Smelleh ad nebdu azetta
S rrgem ara d-yeflali
Selhumt-tt a Imuluka
Tamtilt-is urgin telli

D win ara d-yawin lehna

| iceggalen irkelli.

19. Lles lles
Qabel a kem-nales.

20. Aglay neqqgl-d yer umrah
| wakken ad nger azetta
Lal-is tegrurez tferreh
Azetta mi iger yekfa
Nessuli-t s ifeggayen
S tecrad ad irregem merra
Yelli-s d tacebbajt ifessen

Lal n tiddi d ssenea.

21. A Rebbi ugem-it melleh-it
A Imalayek tiezizin
Melhemt-tt fkemt-as lewgama
Efyemt a tixessarin
Kecmemt a tiweggamin
D azetta aseedi amerbuh
| win ara t-yegren

| win ara t-yezden

Iwin ara t-yelsen.

1.Besmellah gerbey Rebbi
Arniy lemluk igenni
lyi-inu ad yendu ad yefru
Ur yetteettil alyani
Ssendawey ssikilay
D Rebbi i d-thallilay
lyi-inu ad yendu ad yefru
S Ifedl-ik amulani
Ffey a ccitan
Ddem laeyub-ik fell-i
Ma d nek rebhay sendawey iyi
Tafegluct-iw dduh dduh
Ad teffel i udrar ad truh
Ad tec¢car d udi ad truh
Ad tt-mecé s zhu d Ifuruh.

2. A taxdsayt-iw a yelli
Awer iyi-teffyed tigmi
lyi-inu yenda yefra
S ufus n Rebbi d Nnbi.

3. Taxsayt-iw ruh s azayar
Ad d-tawid udi n ugdar
lyi-inu ad yendu ad yefru
S Ifedl n bab n lesmer

Terbeq terbeq.

68


http://www.pdfxviewer.com/
http://www.pdfxviewer.com/

> ¥ Tulkigin

Ammud n yisefra

4. Taxsayt s adrar tuli
Tewwi-d udi d lehmali
Ma d Rebbi ahbib yefka-iyi
Win yellan d leebd imyull-i.

5. Taxsayt-iw duh duh
Ad tdil s adrar ad truh
Ad tawi udi ur icuh

Nnan-as acraben n wecluh.

6. Taxcact-iw lebni n Rebbi
Teccur d udi ar yimi
lyi-inu yenda yefra

S Ifedl-ik a mulani.

7. Taxsayt-iw Ihu lhu
Arraw-iw ad yessedhu
lyi-w ad yendu ad yefru

S Ifedl-ik a Baba-inu.

8. Taxsayt-iw a Meseuda
Yenzi-kem Ixir n At Seada
A Ixir-iw a tafunast
Freh teseid tayuga
Qabel ad yekrez bab-am
Anebdu ad d-yawi ssaba.

9. Ay iyi-w nndu tura
Lheggag ateni berra
Ad sswen tagbuct tagbuct
Ad ayen abrid yer Mekka.

10. Ay iyi-inu ay amrabah
Ay abyur yef i d-nsebbah
Ad helley Sidi Rebbi
Ad ay-yessuget lerbah.

11. lyi-inu bu tbuducin
A wer iyi-teffyed tigbucin
A ccix Muhend Ulhusin
Terbeq terbeq.

12. Ndu nndu ay iyi
S ufus n Sidi Rebbi
Ad nhel bab n igenwan
Ad d-naf te¢cur d udi

Besmellah Wa Ibaraka.

13. Skud ssendawey mellul
Lxir d rrbeh ad t-nennal
Rebbi d ufus ameqqgran
Ad tfell tegeed ur tmal.

14. Skud la ineddu yiyi
Lxir d rrbeh ad yili
Sidi Rebbi deg leenaya-k
Txil-k hrez lyaci.

15. A Ixir-iw ineddu leggaq
Teccur d udi ar texnaqt
D Rebbi i d-iyi-fkan
Maci d leebd imdeyyeq.

16. Ay iyi ssendent lemluk
| t-iferrun d Axellag
lyi-inu yenda yefra

S leewn n Rebbi d llawliyya.

17. A Ixir-iw a tafunast
A Ixir-iw a tayuga
Win | kem-yesdukklen

Yenz-it Ixir waseada.

18. lyi inu bu tbuducin
Awer iyi-tefyed tigbucin
Iyi inu yenda yefra

S Ifedl n bu tezmirin.

19. Ay iyi ssendent lemluk
Ik-iferrun d Axellaq
lyi-w ad yendu ad yefru
Ur ak-yetteettib Ixaleq
Besmellah Besmellah ad ssenduy

Lmalayek ad zwirent.

20. Ndu nndu a yiyi
Fked-ed tawaract n wudi

Akken | tt-nettmenni.

21. A Imalaykat tihbibin
Rsemt-d s imsenda
Kksemt iyi ma yenda
lyi-inu yenda yefra

S ufus-ik a mulana.

22. Lemleh-iw fas
Ayefki d wudi-inu
Ur yettwakkas
Xas ad tt-tekcem tfunast-iw

Tamdit n nhas.

23. Ger afus-ik ad as-yekkes wudi
Besmellah inur inur
Taxsayt-iw d udi te¢éur
lyi-w ad yendu yefru
S leewn n bab n Imur
Besmellah a Ixir-iw a Ixir inu
Ma d rrbeh deg rebbi inu
Tim-iyi-t a baba-inu
Tajmilt-ik maci inu

Besmellah

24. Besmellah yenda uyefki
D Ixir s Sidi Rebbi
D Rebbi iyi-t-id-yefkan
Maci leebd imyelli.

25. Besmellah ssenduyey rrbeh
Ay amnay yef i-d-nsebbeh
lyi-inu yenda yefra
S Ifedl-ik ay Axellag.

26. A win yessenduyen iyi
A win yettebiten imyi

A win yesgugmen isyi

Iyi inu ad yendu ad yefru

S Ifedl-ik maci inu

27. Xedmey ajellid s lemxalfa
Akken ad kksey udi s lewfa.

28. Besmellah n ufellah n ufellah
Besmellah rrehman rrahimmin
| yeqqar ttaleb deg telwihin
Besmellah n ufellah n ufellah
| yeqqgar ufellah deg tendirin
Iyi inu ad yendu ad yefru
Ur tt- teettib ay Ahnin.

29. Sendu akka | neqgar
S Ifedl-im igay legrar
A Rebbi d ke€ I nextar
Ad iyuren igenduzen
Bac ad nessendu s wasdalen
Ad d-nekkes udi s wurawen
Ndu ay iyi ndu
Ad swen warraw-inu
Ad yefreh wul-inu

Yur-k allah I neennu.

30. Ay iyi-w ndu tura

Lheggag atnan berra

Ad sswen tagbuct tagbuct
Ad ayen abrid yer Meka.

1. Ad cekrey At xxir maci drus
Ibennun afexxar s ufus
Ass mi nella zik-nni
Nerwa lhif
Wali-k Ilhemd a rebbi
Tura yekfa fell-ay lhif.

2. Asmi i k-nxeddem ay akal
Yer rebbi ay nettkal
Ntett yettagar wemeic
Iyimi-nney ger leeqqal
Nefhem-asen awal
Caeban d rrajeb nettuzum
Asmi iy-izad nnhas

Ccah deg-k a rray amcum.

1. Lfetta debeey s nneqtaa
Cceyl-iw ur yesei leflat
Nek jeddi seg lawliyya

Yerna leqraya
Laemer yezzul s teblat
A zzux n win ur nwata

Axir Ibexsa

Am win i deg terna teqlat.

2. Atinna yuran fell-i
Yura ttaleb s uyanim
Turid-iyi di lhem atas
Tefkid-iyi snat n teqcicin
Tin huzzey ad tettes
Atan tuki-d tayednin
Azetta di tesga

Di thanut d tirsimin.

3. Ttnadin Imumnin
Ugin waman ad lhun
Yella lebhar d azedgan
Yesluy-it yiwen wemdan
Bublik i yemmucagen

Lfetta yuli-tt waldun.

4. Ay axelxal bu tsarut
Wa ara k-ihuzzen id-agi
Winna ik-yetthuzzun iruh
Ihebs-it lebher fell-i
Ad qqley tteudduy udan

Melma ara d-yezzi yur-i.

1. A tisirt n lharhar

Ayerbal n leftil
Tisegnit n lexyada
Win ur tt-nefkia

Isem-is deg lgahennama.

2. A yemma grey tisirt
WWiy-tt s yixef idudan
Zwarey-d deg yiman-iw
Ay ixef-iw a bu iyeblan

Axxam i d-rebbay s lhif

Ad ruhey ad t-ggey i tsednan.

3. Alxir-iw s lhem yeeya
Idal i sebea n tmura
Wali-k lhemd a rebbi

Gran-d wussan n zzehwa.

4. Besmellah ad nebdu tisirt
Ad tt-bduy s tfednin
Ad zwirey deg yiman-iw
Ay ixef-iw a bu twayiyin
Ay axxam xedmey s Imul

Ad ruhey ad ak-ggey i tnudin.

5. Tisirt yeedel uxellaq

Am ugelmus d arehwi

Nezzad, nezzad kul ass

Kul hedd ayen yezzed ad t-yawi
A win yef yeshel walluy

Hader iman-ik di trusi.

6. Tisirtiedel umenyac

Igarrez-as leryac

Ljah uyaref ufella.

1. Ay a Ixir-inu yurew uzemmur
Yeccemluli
Ad telged teqcict
Ad teg leezali
Ad tay axxam

Deg-s tettcali.

2. Ad CCarey tagecwalt
Yer wecwari ad tt-smirey
Ad tt-awiy yer lemeinsra

D zzit ad tt-id-zdey

A rebbi deg leenaya-k

Sehlu-iyi ma d ay udney .

3. Eeslama-s i mmi-s n tsekkurt
Yulin ttejra
Hader tazemmurt
€eslama-s I mmi-s n tninna
Yulin ttejra

Hader tasetta.

4. Tiwizi-inu ma tuli

As-weqgmey seksu n leali

As-zluy ahuli
As-sseqqiy deg udebsi
Tiwizi-inu ma terba
As-ffkey seksu n Ibecna

Yerna as-sseqqiy deg yenga .

5. Ahamt ahamt
[fassen d aselwiwec
Ahamt ahamt

Ageqqa d ibarriqgec.

6. A ssut uzemmur
Kkremt ad nruhemt
NekKini ¢curey
Ad awdey ad gey imensi
Ayerna ad d-agmey
Kkremt ma ad teddumt

Nekkini ruhey.

7. Grey adar ayeffus

Zzit-iw ad d-snuffus

Leenaya n Nnbi Imekyus

8. Rwiy zzit-iw
S wesyar n tazzart

Akken ad tif tin n taddart.

9. Amger-iw amegraras
I d-yewwi ufellah deg wammas
Zzit-iw ur yettwakkas

S ufus-ik a N nbi Imekyus.

10. A bab n tmegra
Serreh-ay ad nyenni
Nek d ueidiw n crif
ILemmden acali
Zzariea yezree ufellah

Rebbi ad yessemyi.

11. Abab ntmegra
Serreh-ay ad nmeddeh
Nek d ueidiw n crif
Ilemmden amarreh
Zzariea yezree ufellah
Rebbi ad yesserbeh.
12. A bab n twizi

Yes serreh-ay ad nruh

Ttxil-k ihnin
Itij yenya rruh.
13. Zereey rebbi ad yessemyi
Zereey rebbi ad yessarbeh
Aheq lbaraka n ifellahen
Rrbeh deg fus n rebbi
D tiwwura deg igenni
Mi llint tewwura igenwan
Kul rrbeh ad yili.
14. S ufus-ik a sidi rebbi
Nek zziy-ken d imenza
S ufus-ik a Imelk
Kra ad t-nec¢,
kra ad t-nefk.

15. Nkenti s tegbayliyin
Am tsekrin di tezgi
Ad nebdu nmeggar tuga
Segsi-t tafat n tziri
Di ccatwa nleqgad azemmur
Tafejrit nebda tikli
Ales-s a lefnar arnu-d
Fell-antey kec d inigi
Asteefu deffir tiddi
Layas merra ur t-nettwali
Fell-antey yebna uxxam
Am ujeggu sufel n tgejdit.

16. Rebbiili d ufellah
Igedcen yef warram-is
Adar-is yelsa icifad
Tastawt tecca idisen-is
Tanekkra s ugbel lefjar
Agris yezwi iyessan-is
Ata yusa-d unebdu
Yeccur merra ikufan-is
Rebbi rzeqqg-as ljennat
Ssuhaba d imdukel-is.

17. Luken yettuyel
At yuyel i uzgar
Di ccatwa kerzen yes-s
ljebbad-it wakel
Di unebdu ssarwaten yes-s
[ tezzi tezzint tukkal
Almi I d ass aneggaru
Xedeen afud war nuklal.

18. Isewgen meddan leswaq
Ufan timzin ylay-it
Ma d ungif meskin
Yettru agardi ibedd i twayit.

19. €ezben akk medden tafsut
Nek waread deg lyali
Laxrif n meddan akk yelwi
Winni-iw weread i yessenti.

20. Urjay i yerja ufellah
yessumet tuzzar yeqqim
Iruja ad hubbent leryah
Ad yefru lheb yef walim

Ma d nekk arjiy di Ifedl-ik
Awin yezzuzufen.

21. Urjayiyerja ufellah
Mi yerfed tuzzar yeqqim
Yerga ad hubbent leryah
Yewwet-d ubehri n tmeddit
Yegga-d lheb yef walim
A win yezzuzufen.

22. Waarayeddun d ifllahen
Assma ara d-qaeden di lyem tirni
Imegran seg ifassen-nsen
S tbenta i carrun tidi
Ljennet tban-asen
Ma rnan tazallit i nbi.

23. Sliyissut nni ahnin
Yettru win yellan d amudin
Ger yeela d bni mensur
Ziynni d tigbayliyin
S ucewwiq d ttayratin
Ara lagqdent azemmur.

24. A yemma yettru
Mi as-xerben lumur
Lgarra d lahmali
Eerday ad tt-meglay teqqur
Ad yenyed ad yenerzi
Tarwa imu d ggiy leyrur.

25. Yemma tagzizt a yemma
Nek yerjan tizi ad teftah
Hebrurec Igarra asemmid
Afel tura i d-yettlageh

Ussan-ik eeddan-k a yul
Kec tledhad kan d umarrah.

26. Attan tegged-d ccetwa
Teyli-d arrihba
Anda ara nezrag irden
Ksen-ay tamurt luda
Tewwi-tt fransa
Sbedden-as ixaddamen
I zzan d Ixux d ¢ina
Tetthejel marra
S lekkart igumiyen.

27. Yefwassmiid-yusa zzehr-iw
Nek yufa-iyi-d deg tegzirt
Lxalat la meggrent irden
Nek la meggrey tamezzirt

Yessetma timegzuzin
[ gura S idi deg tenyirt.

Azetta

Asendu

